
	Ներառական իրավական բարեփոխումների կոալիցիա
06.09.2022 23:15:04
	Ուղղել «Զբոսաշրջության մասին» ՀՀ օրենքի նախագծի 25-րդ հոդվածի համարակալումը և 1-ին մասը լրացնել նոր կետով՝ հետևյալ բովանդակությամբ. «4) հաշմանդամություն ունենալու պարագայում պահանջել և ստանալ խելամիտ հարմարեցումներ.»։
	Ընդունվել է ի գիտություն։ «Զբոսաշրջության մասին» ՀՀ օրենքի նախագծում զբոսաշրջիկների իրավունքներից հանվել են այն դրույթները, որոնք կարգավորվում են կամ կարող են կարգավորվել այլ իրավական ակտերով։
	

	2
	Ներառական իրավական բարեփոխումների կոալիցիա
06.09.2022 23:14:38
	«Զբոսաշրջության մասին» ՀՀ օրենքի նախագծի 23-րդ հոդվածի 4-րդ մասի 4-րդ կետի «օտար լեզվով» բառերից առաջ լրացնել «հայերեն ժեստերի լեզվով կամ» բառերով։
	Ընդունվել է ի գիտություն։
	Զբոսավարների և ուղեկցորդների պատասխանատվության վերաբերող դրույթներն ամբողջովին փոխվել են, սակայն զբոսաշրջիկների իրավունքներից է համարվում իր մայրենի լեզվով կամ այլ հասկանալի լեզվով ծառայությունների վերաբերյալ տեղեկատվություն ստանալը։

	3
	Ներառական իրավական բարեփոխումների կոալիցիա
06.09.2022 23:14:28
	«Զբոսաշրջության մասին» ՀՀ օրենքի նախագծի 23-րդ հոդվածի 3-րդ մասը լրացնել նոր նախադասությամբ՝ հետևյալ բովանդակությամբ. «Զբոսավարների, ուղեկցորդների մասնագիտական որակավորման և վերապատրաստման դասընթացները պետք է տրամադրեն նվազագույն գիտելիքներ զբոսաշրջային ծառայությունների մատչելիության և հաշմանդամություն ունեցող անձանց հետ հաղորդակցության վերաբերյալ, այդ թվում՝ խթանեն զբոսավարների և ուղեկցորդների՝ հայերեն ժեստերի լեզվի նվազագույն անհրաժեշտ իմացությունը։»։
	Ընդունվել է ի գիտություն։
	Կաող է ընդգրկվել զբոսավարների, ուղեկցորդների մասնագիտական որակավորման և վերապատրաստման դասընթացների ծրագրում։

	Ներառական իրավական բարեփոխումների կոալիցիա
06.09.2022 23:14:14
	«Զբոսաշրջության մասին» ՀՀ օրենքի նախագծի 23-րդ հոդվածի 4-րդ մասի 3-րդ կետը «ավանդույթները» բառից առաջ լրացնել «արժանապատվությունը,» բառով։
	Ընդունվել է

	Ներառական իրավական բարեփոխումների կոալիցիա
06.09.2022 23:14:02
	«Զբոսաշրջության մասին» ՀՀ օրենքի նախագծի 21-րդ հոդվածը 5-րդ մասից հետո լրացնել նոր մասով՝ հետևյալ բովանդակությամբ․ «6) Մեկից ավելի ավտոբուս ունեցող զբոսաշրջային ավտոտրանսպորտային ուղևորափոխադրման ծառայություն մատուցող անձը պետք է ապահովի առնվազն մեկ ավտոբուսի մատչելիությունը սայլակ օգտագործող հաշմանդամություն ունեցող անձանց համար։»։
	Ընդունվել է ի գիտություն
	Հաշվի առնելով այն հանգամանքը, որ զբոսաշրջային ավտոբուսով ուղևորափոխադրման ծառայություններ մատուցող անձանց գործունեության ծանուցման պահանջը դուրս է եկել՝ փոփոխությունը հնարավոր չէ իրականացնել, սակայն հետագայում հնարավոր է զբոսաշրջային ավտոբուսների որակավորման չափանիշների մշակման ընթացքում հաշվի առնել հարցը։

	6
	Ներառական իրավական բարեփոխումների կոալիցիա
06.09.2022 23:13:50
	«Զբոսաշրջության մասին» ՀՀ օրենքի նախագծի 18-րդ հոդվածի 1-ին մասը 7-րդ կետից հետո լրացնել նոր կետով՝ հետևյալ բովանդակությամբ. «8) ըստ անհրաժեշտության՝ հաշմանդամություն ունեցող անձանց համար ֆիզիկական միջավայրի (ներառյալ տրանսպորտի), տեղեկատվության և հաղորդակցության մատչելիության,»։
	Ընդունվել է ի գիտություն
	Նախքան զբոսաշրջիկի հետ պայմանագիր կնքելը վերջինիս տրամադրվում է ստույգ տեղեկատվություն այցելությունը հենաշարժողական խնդիրներ, հաշմանդամություն կամ հատուկ կարիքներ ունեցող անձանց համար հասանելի կամ ոչ հասանելի լինելու վերաբերյալ։

	Ներառական իրավական բարեփոխումների կոալիցիա
06.09.2022 23:13:37
	«Զբոսաշրջության մասին» ՀՀ օրենքի նախագծի 6-րդ հոդվածի 2-րդ մասի 14-րդ կետը շարադրել նոր խմբագրությամբ՝ հետևյալ բովանդակությամբ. «14) մշակում է հաշմանդամություն ունեցող անձանց համար զբոսաշրջային ծառայությունները մատչելի դարձնելու նպատակով ուղեցույցներ, անցկացնում է զբոսաշրջային ծառայություններ մատուցողների անձնակազմի համար մատչելիության վերապատրաստումներ, մշակում է զբոսաշրջության մատչելիության մասին իրազեկվածության տեղեկատվական նյութեր և արշավներ.»։
	Ընդունվել է մասամբ
	Զբոսաշրջության կոմիտեն կարող է մասնակցել հաշմանդամություն ունեցող անձանց համար զբոսաշրջային ծառայությունները մատչելի դարձնելու նպատակով ուղեցույցների մշակմանը, աջակցել այդ ուղղությամբ զբոսաշրջային ծառայություններ մատուցողների անձնակազմի վերապատրաստմանը՝ հաշվի առնելով այն հանգամանքը, որ հաշմանդամություն ունեցող անձանց իրավունքների պաշտպանության ոլորտում առկա է պետական լիազոր մարմին, որի գործառույթներից է վերոգրյալ ուղեցույցների մշակումը։ 

	Ներառական իրավական բարեփոխումների կոալիցիա
06.09.2022 23:11:58
	«Զբոսաշրջության մասին» ՀՀ օրենքի նախագծի 13-րդ հոդվածի 1-ին մասի 3-րդ կետը շարադրել նոր խմբագրությամբ՝ հետևյալ բովանդակությամբ. «3) մատուցվող ծառայությունների՝ հաշմանդամություն ունեցող անձանց համար մատչելիության վերաբերյալ տեղեկություններն՝ ըստ հաշմանդամության տեսակների:»։
	Ընդունվել է մասամբ
	Հյուրանոցային ծառայություն մատուցող անձանց համար պահանջ էտեսանելի դարձնել հաշմանդամություն ունեցող անձանց ծառայություններ մատուցելու հնարավորությունը:



